La Quotidiana 18-10-2012, p. 15

Trenta onns intensivs

L'Uniun Rumantsch Grischun envida al giubileum

M (URG) Dapi trenta onns exista il ru-
mantsch grischun. Cun ina sentupada
sonda proxima a Cuira datI'Uniun Ru-
mantsch Grischun (URG) chaschun
da far viva, sa regurdar e discutar
I'avegnir. Strusch in auter project da
Iistorgia rumantscha ha purta en usche
curt temp tant moviment e tants resul-
tats sco il nov linguatg da scrittira cu-
minaivel per tut ils idioms. El ha dina-
misa I'entira cuminanza. Sco novaziun
ha el sa chapescha er sveglia cuntraver-
sas ed emoziuns.

Senza rg nagins problems?

Co fissi, sch’i dess nagin rumantsch gri-
schun? N’avess la Rumantschia alura
nagins problems? U forsa pir da dretg,
perquai ch’i fiss vegni manchenta da
prender ina mesira effectiva per ses aveg-
nir? Senza linguatg unifitgd numnada-
main nagin rumantsch sco linguatg uffi-
zial da la confederaziun, nagin ru-
mantsch en tantas e tantas scrittiras che
vegnan mintga di en nossas regiuns, na-
gin Lexicon Istoric Retic (LIR), etc. etc.

Nova vita

Ins astga dir ch’il rumantsch grischun
ha purtd nova vita al rumantsch. Emo-
ziuns ed engaschi — er cunter il project
— ¢n segns da vitalitad. Il rg ha mida
bler. Oz vegn il project accepta da quasi
tuts per ils secturs da 'administraziun e
per diever surregiunal. Propi en du-

monda stat mo anc, co tractar la nova
lingua scritta en scola.

Scuntrada dals 20 d’october

LUniun Rumantsch Grischun, funda-
da ils onns 1980, vesa ils trent’onns
existenza dal rg sco mument ideal per
ina scuntrada. Ella envida tut tgi che ha
interess per sonda, ils 20 d’october, en
la sala da 'anteriur seminari scolastic a
Cuira. A las 13.30 datti in magiel per
far viva, alas 14.00 cumenza il program
ed a las 17.00 vegn offti in apero.

Per ils trent’ onns vegnan trenta per-
sunas a prender il pled per ina curta ist-
orgia, inanecdota, auguris u reflexiuns
— e quai mintgamai en duas minutas.
Quellas persunas én: Vincent Augustin,
Gianna Beeli, Ciril Berther, Giusep
Capaul, Vreni Caprez, Bernard Catho-
mas, Rita Cathomas-Bearth, Ignaz Cat-
homen, Flurin Caviezel, Adolf Collen-
berg, Giancarlo Conrad, Rino Darms,
Anna-Alice Dazzi Gross, Aita Dermont-
Stupan, Silvana Derungs, Barbla Etter,
Jost Falett, Ursin Fetz, Jacques Guidon,
Andrea Konz, Irina Lutz, Gian Michael,
Zegna Pittet-Dosch, Luzia Plaz, Chasper
Pult, Annalisa Schaniel Girschweiler, Ri-
na Steier, Annalea Stuppan, David
Truttmann e Rita Uffer.

Tranteren suna Josias Just la clarinet-
ta, Sara Hermann e Benedetto Vigne
chantan e cabaretteschan. Maria Ca-
druvi moderescha il programm.

